
ᐃᒫᒃ-ᑕᑯᓪᓗᒍ

ᐅᓪᓗᖓ ᑎᒃᑯᐊᕆᔭᐅᓂᐊᑕ:
2019

ᐊᒃᑎᒋᓂᐊ:
319,411 km² 

ᑐᓐᓂᖅᓴᐅᑎᐊ ᑐᕌᖓᔪᖅ ᑕᕆᐅᑉ 
ᓴᐳᒻᒥᔭᐅᓂᒃᓴᖏᑕ ᑐᕌᒐᖏᓄᑦ:
5.55%

ᐃᓂᖓ:
ᐅᓇ MPA ᐅᐊᖕᓇᖅᐸᓯᖓᓃᑦᑐᖅ ᕿᑭᑦᑖᓗᖓᑕ 
ᐊᐅᓱᐃᑦᑑᑉ, ᓄᓇᕘᒥᑦ, ᐊᒻᒪ ᖃᓕᓯᒪᓪᓗᓂᔾᔪᒃ 
ᑕᒪᐃᓐᓂᒃ ᐅᑭᐅᖅᑕᖅᑑᑉ ᐃᑎᖅᓴᐅᔭᖓ ᐊᒻᒪ 
ᐅᑭᐅᖅᑕᖅᑑᑉ ᕿᑭᖅᑕᒐᓴᖏᑕ ᐆᒪᔪᖃᕝᕕᐊ 
ᓄᓇᔾᔪᐊᑉ ᐅᑭᐅᖅᑕᖅᑐᖁᑖᑕ ᑕᕆᐅᔾᔪᐊᖓᓂ.

ᑲᒪᒋᔭᖅ ᑲᑐᔾᔭᐅᓪᓗᓂ ᐅᑯᓄᖓ:
ᐅᓇ MPA ᑲᑐᔾᔭᐅᓪᓗᓂ ᐊᐅᓚᑕᐅᔪᖅ 
ᐊᐅᓚᑦᑎᖃᑎᒌᑦ ᑲᑎᒪᔨᖏᓄᑦ, 
ᑭᒡᒐᖅᑐᐃᔨᖃᖅᖢᑎᒃ ᐅᑯᓇᙵᑦ:
 • ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᖏᑦ
 • ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO)
 • ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ (PC)
 • ᐃᖏᕐᕋᔪᓕᕆᔨᔾᔪᐊᒃᑯᑦ ᑲᓇᑕᒥ (TC)

ᐃᓕᓴᖅᓯᓂᕆᔭᖓ:
ᑖᓐᓇ ᑐᕙᐃᔪᐃᑦᑐᖅ MPA ᐃᓚᖓᒍᑦ 
ᐃᓂᓪᓚᖓᓂᖃᖅᑐᖅ ᓄᓇᕘᑉ ᓄᓇᑖᕝᕕᐊᑕ 
ᐊᕙᓗᒋᔮᓂ ᐊᒻᒪᓗ ᓄᓇᕘᑉ ᓄᓇᑖᕈᑎᒧᑦ 
ᐊᖏᖃᑎᒌᒍᑎᒻᒪᕆᐊᑕ (Nunavut 
Agreement) ᐊᑐᕝᕕᖃᓐᓂᐊᓂᒃ.

ᐊᒡᒍᖅᓯᒪᔪᑦ:
ᒫᓐᓇᐅᔪ ᐊᒡᒍᖅᓯᒪᔪᓂᒃ ᐊᐅᓚᑦᑎᓂᒻᒧᑦ 
ᐱᑕᖃᖏᑦᑐᖅ ᐃᓗᐊᒍᑦ ᑐᕙᐃᔪᐃᑦᑐᖅ 
MPA, ᐊᒻᒪᓗᑦᑕᐅᖅ ᒥᓂᔅᑑᑉ ᑎᓕᔾᔪᑖᒍᑦ 
ᒪᓕᒐᕋᓛᕆᔭᖏᑦ ᐊᑑᑎᓪᓗᑎᒃ ᑕᒪᐃᓐᓂᓕᒫᖅ 
ᑭᒡᓕᓯᓂᐊᒐᐅᔪᒃᑯᑦ. 

ᐊᑐᓛᑦ ᑐᓴᕈᒥᓇᖅᑐᑦ
ᐃᓗᐊᓂ ᒫᔾᔨ 2023, ᑖᒃᑯᐊ ᕿᑭᖅᑕᓂ ᐃᓄᐃᒃ 
ᑲᑐᔾᔨᖃᑎᒌᖏᑦ ᐊᒻᒪ ᑲᓇᑕᐅᑉ ᒐᕙᒪᑐᖃᒃᑯᖏᑦ 
ᐊᖏᖅᖢᑎᒃ ᐊᑐᕈᒪᓂᒻᒥᓄᑦ ᐊᐅᓚᔾᔭᐃᓂᒻᒥᒃ 
ᐊᒧᓯᒋᐊᕆᓇᓱᓐᓂᒻᒥᒃ ᐊᑐᖅᑎᑕᐅᔪᒥᒃ ᒥᓂᔅᑑᑉ 
ᑎᓕᔾᔪᑖᒍᑦ ᐊᐅᓚᑦᑎᔾᔪᑖ MPA ᑕᕝᕙᓂ 
ᑐᕙᐃᔪᐃᑦᑐᒻᒥ ᑭᖑᕝᕕᓪᓗᓂᔾᔪᓪᓗ ᓄᑖᑦᑎᐊᒥᒃ 
ᒥᓂᔅᑑᑉ ᑎᓕᔾᔪᑖᓂᒃ ᐃᑲᔪᕈᑎᑦ ᐊᓯᐅᔨᓚᐅᖅᑕᖏᑕ 
ᐅᓪᓗᖁᑎᒃᓴᖏᓂᒃ ᐱᔾᔪᑎᒋᓪᓗᒍ ᖃᓂᒻᒪᓯᐅᓂᕋᖅᑕᖅ 
ᓄᕙᔾᔪᐊᓐᓇᖅ-19 ᐊᒻᒪᓗᑦᑕᐅᖅ ᑲᑐᔾᔨᓗᑎᒃ 
ᕿᓂᖃᑎᒌᓪᓗᑎᒃ ᖃᓄᖅ ᐃᓄᓐᓄᑦ-ᓯᕗᓕᐅᕆᔭᖅ 
ᓴᐳᒻᒥᔭᐅᓯᒪᔪᖅ ᐱᐅᖅᓱᐋᕆᔭᐅᔪᕐᓗ ᐃᓂᐊᓂᒃ 
(IPCA). ᐋᔩᖃᑎᒌᓐᓂᐅᔪᑦ ᐊᒃᑐᐊᓂᖃᖅᑐᑦ 
ᑐᕌᖅᑐᒥᒃ IPCA-ᒧᑦ ᐊᔪᕆᓐᓇᓱᐊᓐᓂᒻᒥᒃ 
ᑲᔪᓯᕙᓪᓕᐊᔪᔅᓱᓕ. ᑖᒃᑯᐊ ᐃᓚᒋᔭᐅᖃᑕᐅᔪᑦ ᖁᑦᑎᒃᑑᑉ 
ᐅᑭᐅᖅᑕᖅᑐᐊᑕ ᐃᑎᖅᓴᖓᓂᒃ ᐊᖏᖃᑎᒌᒍᑎᒃᑯᑦ 
ᑐᑭᓯᐅᒪᖃᑎᒌᓐᓂᒻᒧᑦ (MoU) ᐱᒋᐊᕈᑎᒋᓪᓗᑎᒍᑦ 
ᓄᓇᓕᓐᓂ ᐃᓚᒋᔭᐅᖃᑎᖃᖅᑐᓄᓪᓗ ᑐᓴᕆᐊᕋᓱᓐᓂᕗᑦ 
ᐊᕐᕌᒍᐊᓂ 2023 ᐊᒻᒪᓗ ᐅᓪᓗᒥ ᓯᕗᒧᒃᐸᓪᓕᐊᔪᖅ 
ᐱᖁᔭᓕᐊᖑᓇᓱᒃᑐᓄᑦ ᐊᐅᓚᓂᐅᓲᒃᑯᑦ.
ᐅᔨᓴᓐᓂᖅ ᐃᓗᐊᓂ ᑐᕙᐃᔪᐃᑦᑐᖅ ᒫᓐᓇ 
ᓯᕗᓕᐅᕆᔭᖅ ArcticCORE ᓴᖅᑭᔮᖅᑎᑕᖓᓂ 
ᐃᓚᓕᑦ ᐅᒥᐊᔾᔪᑦ-, ᑐᕙᒧᑦ-, ᐊᒻᒪᓗ ᖁᒻᒧᒃᓯᒪᔪᒧᑦ- 
ᑐᙵᔪᑦ ᖃᐅᔨᓴᕈᑕᐅᓲᑦ ᐊᒻᒪᓗᑦᑕᐅᖅ ᐊᕐᕌᒍᒐᓴᓄᑦ 
ᐅᔾᔨᖅᓵᕆᔭᐅᔪᓄᑦ (ᓲᕐᓗ, ᑭᕕᑎᓯᒪᔪᑦ, ᓄᓇᓕᓐᓄᑦ- 
ᑐᙵᔪᑦ ᐅᔾᔨᖅᓵᑦ/ᖃᐅᔨᓵᕆᔭᐅᔪᑦ). ᐅᓇ ᑕᑯᒃᓴᖅ 
ᑐᕌᒐᖃᖅᑐᖅ ᐱᕈᐃᕙᓪᓕᐊᑎᑦᑎᓂᒻᒥᒃ ᐅᓪᓗᒥ 
ᓴᖅᑭᔮᕇᖅᑐᓄᑦ ᖃᐅᔨᓴᐃᔾᔪᑎᓄᑦ ᓵᙵᔭᖃᓪᓗᑕ 
ᐃᓚᑰᓂᐅᔪᓂᒃ ᖃᐅᔨᒪᓂᖏᒍᑦ ᐃᓱᒪᓕᐅᕆᔭᕗᑦ 
ᑐᑭᓯᐅᒪᑦᑎᐊᓪᓗᑕ ᐊᕐᕌᒍᒐᓵᓗᓐᓄᓪᓗ ᑖᓐᓇ ᐃᓂᒋᔮ 
ᓴᐳᒻᒥᔭᐅᖏᓐᓇᓪᓗᓂ.

ᐊᔾᔨᓕᐅᕆᔪᖅ:  ᑲᐅᓚᐃᔪᓪ ᐊᒻᒪ ᕗᓗᐊᑯ

ᐆᒪᔪᑦ ᐊᐅᓚᕝᕕᒋᔭᖏᒍᑦ ᐃᓅᖃᑎᒌᑦ-ᐱᖅᑯᓯᖃᖅᑏᓪᓗ ᑮᓇᐅᔭᓕᐅᕋᓱᐊᕈᑎᒃᑯᑦ

ᑐᕙᐃᔪᐃᑦᑐᖅ MPA ᐃᓗᐊᓂ 
ᐃᑦᑕᓐᓂᓛᓂᒃ ᑐᕙᖅᑐᓛᖑᔪᓂᓪᓗ 
ᓯᑯᖁᑎᖃᖅᑐᖅ ᐅᑭᐅᖅᑕᖅᑑᑉ 
ᑕᕆᐅᔾᔪᐊᑉ ᐃᓗᐊᓂ, ᑐᕙᖓᓗ 
ᑕᑉᐹᓂ ᓄᖑᑉᐸᓪᓕᐊᖏᓐᓇᓕᕈᓂ, 
ᑐᕙᖓ ᑐᕙᐃᔪᐃᑦᑐᒥ 
ᐊᑯᓂᐅᓛᖅ ᓯᑯᑐᖃᐅᒐᔭᖅᑐᖅ. 
ᑕᐃᒪᓕ ᑖᓐᓇ MPA 
ᐊᔪᖅᑎᑦᑎᒻᒪᑦ ᖄᒃᑲᓐᓂᐊᒍᑦ 
ᐱᔭᒃᓴᓕᐊᖑᓲᓂᒃ 
ᐊᖏᓕᒋᐊᕆᑐᐃᓐᓇᕆᐊᓕᓐᓄᑦ 
ᑕᒪᑐᒪᐅᑉ ᐊᒃᑐᐃᔭᐅᓂᕆᔭᖓᑕ 
ᐊᕙᑎᑦᑕ ᓯᓚᐅᑉ 
ᐃᓕᖅᑯᓯᖅᓱᕈᓐᓃᓐᓂᐊᓄᑦ, 
ᐱᓗᐊᓛᖅ ᐊᓯᐅᕙᓪᓕᐊᓂᖏᑦ 
ᐊᒻᒪ/ ᐅᕝᕙᓗ ᓱᕋᓇᒃᑕᐅᓂᖏᑕ 
ᐳᒃᑖᑦ ᓯᑯᑐᖃᐃᓪᓗ 
ᑕᕆᐅᖓᓃᑦᑐᑦ, ᓂᕆᐅᒋᔭᐅᕗᖅ 
ᐊᑑᑎᓛᖑᖃᑕᐅᓕᓪᓗᓂ 
ᕿᒫᕝᕕᒃᓴᖅ ᓯᑯᖃᖅᑐᑑᓂᖓᓄᑦ 
ᑕᒪᒃᑯᓄᖓ ᓯᑯᒧᑦ-ᓱᖏᐅᑎᓯᒪᔪᑦ 
ᓂᕐᔪᑎᖏᓄᑦ ᓯᑯᖁᑎᕗᑦ 
ᐊᐅᔭᒃᑯᑦ ᓄᖑᖃᑦᑕᓕᖅᑎᓪᓗᒋᑦ 
ᓇᒥᓕᒫᖅ ᐅᑭᐅᖅᑕᖅᑑᑉ 
ᐃᒪᖏᓂ. ᑕᒪᓐᓇ ᐃᓂᐅᔪᒥᒃ 
ᐊᔾᔨᖃᖏᑦᑎᐋᖅᑎᑦᑎᔪᖅ 
ᐃᒻᒪᖄ ᓯᕗᓂᑦᑎᒍᑦ 
ᓴᖅᑮᑐᐃᓐᓇᕆᐊᓕᒃ ᐊᐅᔭᒃᑯᑦ 
ᓇᔪᖅᑕᐅᒐᒃᓴᓂᒃ ᓯᑯᖃᓐᓂᓂᒃ 
ᑐᕙᒻᒧᑦ-ᑐᙵᔪᓄᑦ ᓂᕐᔪᑎᓄᑦ, 
ᐱᖃᓯᐅᑎᓪᓗᒋᑦ ᐊᐃᕖᑦ, ᓇᑦᑏᑦ 
ᓇᓄᐃᓪᓗ.

ᑐᕙᐃᔪᐃᑦᑐᖅ ᐊᖏᔪᐋᓗᒻᒥᒃ 
ᐱᖅᑯᓯᖃᖅᑎᓄᑦ ᐊᑑᑎᖃᓐᓂᓕᒃ, 
ᐊᒻᒪᓗᑦᑕᐅᖅ ᑕᐃᒪᙵᓂᐋᓗᒃ 
ᐃᓄᖕᓄᑦ ᐊᑐᖅᑕᐅᕙᒃᖢᓂ ᓇᕈᓇᒃᖢᑎᒃ 
ᐊᖑᓇᓱᒋᐊᖅᖢᑎᓪᓗ. ᑐᕙᐃᔪᐃᑦᑐᖅ 
MPA ᐃᓚᒋᔭᐅᖃᑕᐅᕗᖅ ᑖᔅᓱᒧᖓ 
2019 ᑕᓪᓗᕈᑎᐅᑉ ᐃᒪᖓᓂ ᑲᓇᑕᐅᑉ 
ᑕᕆᐅᖑᒍᑦ ᓴᐳᒻᒥᔭᖅ ᐃᓂᐊᑕ 
ᐃᓄᖕᓄᑦ ᐊᒃᑐᐄᔭᓄᑦ ᐱᕚᓪᓕᕈᑎᓄᓪᓗ 
ᐊᖏᕈᑎᓕᐋᖓᑕ (IIBA). ᑖᓐᓇ 
ᐊᖏᕈᑎᓕᐊᖅ IIBA ᐱᑕᖃᖅᑎᑦᑎᓲᑦ 
ᑮᓇᐅᔭᒃᓴᓂᒃ ᐊᑐᓕᖅᑎᑦᑎᓂᒻᒧᑦ 
ᓴᓇᔭᒃᓴᑦ ᐊᑑᑎᖃᓛᓂᒃ ᑕᓪᓕᒪᐅᔪᑦ 
ᓄᓇᓕᖏᓐᓂᒃ ᐊᖅᑯᑎᒋᓪᓗᒍ 
ᓇᐅᑦᑎᖅᓱᖅᑏᑦ (ᐃᓄᐃᑦ 
ᐸᖅᑭᔨᒃᓴᖏᑦ), ᑲᑐᔾᔨᓗᑎᒃ 
ᕿᓂᖃᑎᒌᓪᓗᑎᒃ ᓄᑖᓂᒃ 
ᐃᖃᓗᒐᓱᕝᕕᒃᓴᐅᔪᓂᒃ ᒪᑐᐃᕈᑎᓄᑦ 
ᐃᓗᐊᒍᑦ ᓴᓂᕌᒍᓪᓘᓐᓃᑦ ᑕᓪᓗᕈᑎᐅᑉ 
ᐃᒪᖓᑕ, ᐱᕈᐃᕙᓪᓕᐊᓇᓱᓪᓗᑎᒃ 
ᐱᓕᕆᔪᓐᓇᓐᓂᖏᑕ ᐊᖑᓇᓱᒃᑎᑦ 
ᒥᑭᒋᐊᓐᓂᐊᖅᑎᓪᓗ ᑎᒥᖏᑦ, ᐊᒻᒪᓗ 
ᐃᓄᐃᑦ ᖃᐅᔨᓵᖑᓲᑦ ᐊᒻᒪᓗ 
ᐅᔾᔨᖅᓴᒐᒃᓴᕆᔭᖏᑦ; ᐊᒻᒪᓗᑦᑕᐅᖅ 
ᓄᑖᒥᒃ ᑲᑐᔾᔨᖃᑎᒌᓐᓂᒃᑯᑦ ᑲᒪᔨᒃᓴᑦ 
ᐊᐅᓚᑦᑎᔨᐅᓂᐊᖅᑐᑦ ᐊᔪᕆᑕᒃᓵᓂᒃ 
ᓴᖅᑮᒋᐊᕈᑎᖃᓪᓗᑎᒃ ᐃᓄᖕᓂᒃ 
ᐅᖃᐅᔾᔨᖅᓱᐃᔨᑦ ᑎᒥᖓᓂᒃ (ᐃᒪᖅ) 
ᐊᒻᒪ ᑲᑐᔾᔨᔭᖅ ᐃᓄᐃᑦ/ᒐᕙᒪᒃᑯᑦ 
ᐊᖏᖅᑐᓕᒫᖑᔪᒥᒃ ᐊᐅᓚᑦᑎᔨᑦ 
ᑲᑎᒪᔨᖏᓂᒃ (ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ).

ᑐᕙᐃᔪᐃᑦᑐᖅ ᐅᖓᓯᒃᑐᐋᓗᒃ 
ᑕᕆᐅᑉ ᐃᓂᖓ 
ᖄᒥᑕᐅᓯᒪᐃᓐᓇᒐᔪᒃᑐᖅ 
ᓯᑯᑐᖄᓗᓐᓂ ᐳᒃᑖᓪᓗ 
ᑐᕙᖏᓂᒃ. ᑖᓐᓇ ᐃᓂᒋᔮ 
ᐊᒃᓱᐋᓗᒃ ᐱᔭᕆᑐᔪᒥᒃ 
ᐃᓕᖅᑯᓯᖃᒻᒪᑦ 
ᐊᓐᓇᐅᒪᓇᓱᓐᓂᒻᒧᑦ 
ᐊᒃᓱᕈᓐᓇᖅᑐᒥᒃ, 
ᐅᒥᐊᔾᔪᐊᓄᑦ 
ᐅᐸᒃᑕᐅᔪᓐᓇᕋᓂ. 
ᑕᐃᒪᐃᓐᓂᑯᐊᓄᑦ, 
ᑮᓇᐅᔭᓕᐅᕈᑎᒃᓴᑦ 
ᒪᑐᐃᕋᔭᖅᑐᑦ 
ᒥᑭᑦᑐᒻᒪᕆᐅᕗᑦ. ᑖᓐᓇ 
ᒥᓂᔅᑑᑉ ᑎᓕᐅᕈᑖᑕ 
ᒪᓕᒐᕋᓛᖏᑦ ᑐᕌᒐᖃᖅᑐᑦ 
ᐊᑯᓐᓂᐊᒍᑦ ᓄᖅᑲᖓᑎᑦᑎᓂᒥᒃ 
ᓄᑖᓂᒃ ᐱᓕᕆᐋᖑᓲᓂᒃ 
ᑕᒪᑐᒥᖓ ᓱᕋᐃᔪᓐᓇᖅᑐᑦ 
ᐊᔾᔨᖃᖏᑦᑐᒥᒃ 
ᐊᕙᑎᐅᔪᒥᒃ ᑎᑭᓐᓇᓱᓪᓗᒍ 
ᑲᑐᔾᔨᖃᑎᒌᖑᔪᑦ 
ᑕᒪᒃᑭᓪᓗᑎᒃ 
ᑲᑐᔾᔨᓂᐊᒍᑦ ᓴᖅᑮᓗᑎᒃ 
ᐊᑯᓂᐅᓂᖅᓴᐅᔪᒧᑦ ᓯᕗᓂᒧᑦ 
ᓴᐳᒻᒥᕋᐅᑎᒋᓂᐊᖅᑕᒥᓂᒃ 
ᐃᑲᔪᖅᓱᐃᔪᓐᓇᕋᔭᖅᑐᑦ 
ᓯᕗᓂᕆᔭᒥᒃ 
ᑲᔪᓰᓐᓇᕈᓐᓇᖅᑐᓂᒃ 
ᑮᓇᐅᔭᓕᐅᕈᑎᓂᒃ 
ᒪᑐᐃᖅᓯᓂᐅᔪᓂᒃ.

ᖃᐅᒻᒥᑕᐅᓯᒪᔪᖅ: ᐱᕚᓪᓕᐅᑎᒃᓴᑦ

 ᖃᐅᔨᓵᖑᓲᑦ ᐊᒻᒪᓗ 
ᐅᔾᔨᖅᓴᒐᒃᓴᕆᔭᖏᑦ

ᑲᔪᓰᓐᓇᖅᑐᖅ ᖃᓕᕇᒃᓱᖅᓯᒪᔪᖅ ArcticCORE 
(ᓴᐳᒻᒥᔭᐅᓂᖏᑦ, ᐅᔾᔨᖅᓴᐃᓂᖏᑦ, ᖃᐅᔨᓵᖃᓐᓂᖏᑦ 
ᐊᒻᒪ ᐃᓚᐅᑎᑦᑎᓂᖏᑦ) ᑕᑯᒃᓴᐅᑎᑕᖓᑦ ᑲᑎᖅᓱᐃᓯᒪᕗᖅ 
ᐆᒪᔪᑦ ᐊᐅᓚᔾᔪᓯᖏᓄᑦ ᓇᓗᓇᐃᒃᑯᑎᓂᒃ ᖃᓄᖅ ᑕᒪᓐᓇ 
ᐊᔾᔨᐆᖏᓛᖑᔪᖅ ᐆᒪᔪᑦ ᐊᐅᓚᔾᔪᓯᐊ ᑕᕝᕙᓂ 
ᑐᕙᐃᔪᐃᑦᑐᖅ ᑐᓴᐅᒪᑦᑎᐊᖁᓪᓗᒋᑦ ᐊᕐᕌᒍᒐᓴᓄᑦ 
ᓴᐳᒻᒥᖁᓪᓗᒋᑦ ᐃᓂᒋᔭᖓᓂᒃ. ᐊᕐᕌᒍᒥ 2023, 
ᖃᐅᔨᓵᖃᓐᓂᐅᔪᑦ ᐱᓕᕆᐋᒃᓴᖏᑦ ᐃᓚᖃᓚᐅᖅᑐᑦ: 
 • ᐅᒥᐊᔾᔪᐊᒧᑦ-ᑐᙵᔪᖅ ᐆᒪᔪᑦ ᐊᐅᓚᔾᔪᓯᐊᓄᑦ 
ᖃᐅᔨᓵᖃᓐᓂᖅ ᑕᐅᕙᓂ ᐊᐅᑦᓲᑉ ᑲᖏᖅᖢᖓᓂ 
ᐊᒻᒪᓗ ᕿᑭᖅᑖᓘᑉ ᐃᒪᕕᐊᑕ ᐅᐊᖕᓇᖓᓂᒃ 

 • ᐳᐃᔩᑦ ᖃᐅᔨᓵᖏᑦ ᖃᖓᑕᓲᒃᑯᑦ ᖃᐅᔨᓵᖃᓐᓂᖅ 
ᐊᐅᑦᓲᑉ ᑲᖏᖅᖢᖓᓂ, ᓂᐅᕋᔅ ᐃᑭᕋᓴᖓ, ᓈᓐᓴᓐ 
/ ᒍᕇᓕ ᑲᖏᖅᖢᖏᑦ ᐊᓯᖏᑦᑕᐅᖅ ᑲᖏᖅᖢᑦ 
ᐱᖓᓐᓈᓃᑦᑐᑦ ᕿᑭᖅᑖᓘᖓᑕ

 • ᐃᓕᔭᐅᓂᖓ ᐊᕐᕌᒍᒐᓴᓄᑦ ᖃᐅᔨᓵᖃᐅᑎ 
(ᑭᕕᖅᑲᑎᑕᐅᔪᑦ) ᖃᐅᔨᓵᖃᓐᓂᐊᖅᑐᖅ ᑕᕆᐅᑉ 
ᐃᓕᖅᑯᓯᕆᔭᖏᓂᒃ ᐃᓗᐊᓂ ᐊᐅᑦᓲᑉ ᑲᖏᖅᖢᖓᓂ 
ᐊᒻᒪᓗ ᓂᐅᕋᔅ ᐃᑭᕋᓴᖓ

ᐊᕐᕌᒍᒐᓴᓄᑦ ᐅᔾᔨᖅᓵᕆᔭᐅᓇᓲᑎᖓ ᐊᒃᑐᐊᓂᖃᖅᑐᖅ 
ᑭᕕᐅᖅᑲᑎᑕᓄᑦ ᐃᓗᐊᓂ ᕿᑭᖅᑖᓘᑉ ᐃᒪᕕᐊᑕ ᐊᒻᒪᓗ 
ᓴᐅᕐᕙᒃᔪᐊᖅ (ᐅᐊᖕᓈᑕ ᓯᑯᓱᐃᑦᑐᖅ) ᐊᒻᒪᓗ ᓴᖅᑮᓗᓂ 
ᐊᑑᑎᓛᖑᔪᓂᒃ ᑐᑭᓯᐅᒪᔾᔪᑎᒃᓴᓂᒃ ᖃᓄᑎᒋ ᐊᒃᑑᐊᓂᖓ 
ᑖᔅᓱᒪᐅᑉ ᑐᕙᐃᔪᐃᑦᑐᖅ ᑕᕆᐅᖅ ᐆᒪᔪᑦ ᐊᐅᓚᔾᔪᓯᐊ 
ᓴᓂᓕᐊᓄᑦ ᐆᒪᔪᑦ ᐊᐅᓚᔾᔪᓯᖏᓄᑦ. ᐅᒥᐊᔾᔪᐊᒧᑦ-
ᑐᙵᔪᖅ ᐆᒪᔪᑦ ᐊᐅᓚᓂᖏᓄᑦ ᕿᒥᕐᕈᐃᓂᖓ 
ᑲᔪᓯᓪᓗᓂ ᐊᑐᖢᒍ ᓯᑯᓯᐅᖅᑎ CCGS ᐊᒪᓐᑦᓴᓐ ᓯᑎᐱᕆ 

ᐊᔾᔨᓕᐅᕆᔪᖅ:  ᓖ

ᐊᔾᔨᓕᐅᕆᔪᖅ:  ᑐᕌᒻᐸᓚᐃ

ᐃᓕᓴᕈᑎᑦ 
ᑐᓴᐅᒪᑎᑦᑎᔾᔪᑏᓪᓗ

ᓄᕕᐱᕆ ᐊᒻᒪ ᑎᓯᐱᕆ 2022 ᑕᖅᑭᖏᓂ, ᑖᒃᑯᐊ 
ᑐᕙᐃᔪᐃᑦᑐᖅ ᑲᑐᔾᔨᔩᑦ ᐱᓕᕆᔨᖏᑦ ᑎᑭᓚᐅᖅᑐᑦ 
ᓄᓇᓕᖏᓄᑦ ᐃᒃᐱᐊᔾᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, 
ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᒻᒧᑦ ᐅᓂᒃᑳᕆᐊᖅᑐᖅᖢᑎᒃ 
ᓴᖅᑭᑦᑐᑦ ᐊᔾᔨᒌᖏᑦᑐᒃᑯᑦ ᕿᒥᕐᕈᐃᔾᔪᑎᒋᔭᖏᒍᑦ ᐊᒻᒪᓗ 
ᑐᓴᕆᐊᕋᓱᒃᖢᑕ ᐃᓄᖏᓐᓂᒃ ᑭᖑᓂᐊᒍᑦ ᐊᑐᓐᓂᐊᖅᑐᓄᑦ 
ᐃᓱᒪᒋᔭᐅᓂᖏᓄᑦ ᑕᒪᓐᓇ ᑕᕆᐅᕗᑦ ᓴᐳᒻᒥᔭᐅᔾᔪᑎᖏᒍᑦ 
ᐃᓱᒪᒃᓴᖅᓯᐅᕈᑎᒃᓴᑦ ᓇᓛᕌᕈᑕᐅᓗᑎᒃ ᐃᓂᖓᓄᑦ.
ᐃᓗᐊᓂ ᐃᑉᐳᕈ 2023, ᑖᒃᑯᐊ ᑲᑐᔾᔨᖃᑎᒌᑦ 
ᐱᓕᕆᔨᖏᑦ ᐊᐅᓪᓛᖅᑕᖅᖢᑎᒃ ᓄᓇᓕᐅᔪᓄᑦ 
ᑐᓴᕋᓱᐊᖅᖢᑎᒃ ᖃᓄᖅ ᐃᓱᒪᒋᔭᖃᓐᓂᖏᓄᑦ 
ᐅᒃᑑᑎᔭᐅᔪᒪᔪᒧᑦ ᓄᑖᖅ ᒥᓂᔅᑑᑉ ᑎᓕᐅᕆᔾᔪᑖᓄᑦ 
MPA ᐃᓗᐊᓄᑦ ᑐᕙᐃᔪᐃᑦᑑᑉ. ᑖᓐᓇ ᑐᓴᕆᐊᕋᓱᐊᓐᓂᕗᑦ 
ᐊᐅᓚᓂᖏᑦ ᐃᓚᖃᓚᐅᖅᑐᑦ:
 • ᑲᑎᒪᖃᑎᒋᓪᓗᒋᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᑦ 
ᒥᑭᒋᐊᓐᓂᐊᖅᑎᓪᓗ ᑲᑐᔾᔨᖃᑎᒌᖏᑦ (HTAs), 
ᕼᐋᒻᒪᓚᒃᑯᑦ ᑲᑎᒪᔨᖏᑦ ᓄᓇᓕᐅᓪᓗ ᓇᐅᑦᑎᖅᓱᖅᑏᑦ 
ᐱᓕᕆᔨᖏᑦ

 • ᓄᓇᓕᒻᒥ ᒪᑐᐃᖓᔪᑦ-ᑐᓴᕈᒪᔪᓄᑦ ᓴᖅᑭᑕᐅᔪᑦ
 • ᐃᑭᐊᖅᑭᕕᒃᑯᑦ ᑭᖑᓂᐊᒍᑦ-ᑲᑎᒪᒃᑲᓐᓂᕈᑎᑦ 
ᓂᕈᐊᖅᑕᐅᔪᓄᑦ ᑲᑐᔾᔨᖃᑎᒌᖏᑦ ᐊᑐᕆᐊᖅᑲᖅᑐᑦ

 • ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᒃᓴᑦ ᐅᖃᓕᒫᒐᒃᓴᑦ 
ᓄᓇᓕᓐᓄᑦ ᓇᒃᓯᐅᑎᓪᓗᑎᒍᑦ

 • ᑐᓴᖅᑕᕕᓂᑦᑎᓐᓂᒃ ᐅᓂᒃᑳᓕᐊᕗᑦ ᓇᒃᓯᐅᑎᓪᓗᑎᒍᑦ 
ᓄᓇᓖᑦ ᑭᒡᒐᖅᑐᐃᔨᖏᑕ ᑎᒥᖏᓄᑦ ᑖᓐᓇ 
ᐅᖃᐅᓯᕆᔭᖓ ᑕᒻᒪᖏᒃᑲᓗᐊᒻᒪᖔᑦ 

ᐃᓗᐊᓂ ᔪᓚᐄ 2023, ᓴᓇᔪᓕᕆᔨᔾᔪᐊᑦ ᐊᓯᖏᓪᓗ 
ᐃᓚᐅᓂᖃᓲᑦ ᐃᓚᐅᑎᑕᐅᓯᒋᐊᓚᐅᖅᑐᑦ ᐅᒃᑑᑎᖃᕈᑖᓄᑦ 
ᑭᖑᓪᓕᐅᔪᒥᒃ ᒥᓂᔅᑑᑉ ᑎᓕᐅᕈᑖᑕ ᑕᕝᕗᖓ MPA-ᒧᑦ.

ᐱᓕᕆᐊᒃᓴᖅ ᓯᕗᓕᐅᕆᔪᑦ ᓴᖅᑭᑕᐅᓂᖓ ᑕᑯᒃᓴᕈᖅᓯᒪᔪᑦ ᐱᓕᕆᔭᒧᑦ

ᐅᒥᐊᔾᔪᐊᒧᑦ-
ᑐᙵᔪᑦ ᐆᒪᔪᓄᑦ 
ᖃᐅᔨᓵᕆᔭᐅᔪᑦ

ᐃᒪᕐᒥᐅᑕᓕᕆᔨᒃᑯᑦ 29 ᐅᓪᓗᐃᑦ 
ᑕᕆᐅᖓᓂ

ᑕᑯᒃᓴᐅᔪᑦ, ᐃᔨᒧᓪᓗ ᐊᒻᒪ 
ᓴᓇᒪᓂᐊ ᓇᓗᓇᐃᒃᑯᑎᖏᑦ 
ᐃᒪᖓᑕ ᖃᓕᕇᒃᓱᓐᓂᖏᑦ 
ᐊᒻᒧᑦ; ᐆᒪᔪᑦ ᖃᓄᐃᑦᑑᓂᖏᑕ 
ᑕᒪᒃᑯᓄᖓ ᐃᔨᒧᑦ 
ᑕᑯᒃᓴᐅᖏᑦᑐᑦ ᖁᐊᔭᐅᑎᑦ, 
ᕿᒥᓪᓗᖃᖏᑦᑐᑦ ᐃᖃᓗᖏᓪᓗ; 
ᐃᖃᖓᓄᑦ ᓄᓇᙳᐊᓕᐊᑦ; 
ᐃᓕᓯᓂᖅ ᐊᕐᕌᒍᒐᓴᓄᑦ 
ᖃᐅᔨᓵᖃᖅᑐᒃᓴᓂᒃ

ᑕᕆᐅᑉ ᐳᐃᔨᖏᓐᓂᒃ 
ᖃᐅᔨᓴᓐᓂᖅ 
ᖃᖓᑕᓲᒃᑯᑦ 

ᐃᒪᕐᒥᐅᑕᓕᕆᔨᒃᑯᑦ 11 ᐅᓪᓗᐃᑦ 
ᖃᖓᑕᓪᓗᑎᒃ

ᐃᔨᒧᑦ ᑕᑯᔭᐅᕙᓪᓕᐊᔪᑦ ᑕᕆᐅᑉ 
ᐳᐃᔨᖏᓐᓂᒃ ᑎᑎᕋᖅᖢᒋᑦ ᐊᒻᒪ 
ᐊᔾᔨᓕᐅᖅᖢᒋᑦ ᑕᕐᕆᔭᐅᑎᒃᑯᓪᓗ. 

2023ᒥ ᑖᒃᑯᐊ ᐱᕕᖃᖅᑎᑕᐅᓪᓗᑎᒃ ᓴᖅᑮᔭᕆᐊᒥᒃ 
ᓯᕗᓪᓕᖅᐹᖓᓂᒃ ᑕᐅᑐᙳᐊᕈᑎᒃᓴᖏᑕ ᑕᑯᒃᓴᐅᔪᒃᑯᑦ, 
ᓴᓇᐅᒪᓂᖏᒍᑦ ᐊᒻᒪᓗ ᐆᒪᔪᖏᒍᑦ ᑕᕆᐅᔾᔪᐊᖓᑕ 
ᐃᓕᖅᑯᓯᕆᔭᖏᑦ ᐊᐅᑦᓲᑉ ᑲᖏᖅᖢᖓᓂ ᓯᕗᓪᓕᖅᐹᒥᓪᓗ 
ᓄᓇᙳᐊᓕᐊᑦ ᐃᖅᑲᕆᔭᖓᓐᓂᒃ.
ᐊᑑᑎᓛᑦ ᖃᐅᔨᔮᕆᔭᐅᔪᑦ ᑕᕝᕙᓂ ᕿᓂᖅᓴᕆᐊᖅᑐᓂᒃ 
ᐃᓚᖃᖅᑐᑦ ᐅᑯᐅ ᐱᖃᓯᐅᑎᓪᓗᑎᒃ: 
• ᐊᖏᓂᖅᓴᖅ ᒪᑐᐃᓯᒪᓕᓐᓂᖓ ᐃᓂᒋᔮᑕ ᐃᒪᖓ 
ᐱᓪᓗᒍ ᓯᑯᐃᓐᓇᐅᖏᓐᓂᖅᓴᐅᓕᓐᓂᐊ ᐃᒪᖓ
• ᐅᔾᔨᖅᓴᖅᑕᐅᓪᓗᑎᒃ ᖁᑦᑎᓐᓂᖅᓴᑦ ᓯᕗᓪᓕᖅᐹᖑᓲᑦ 
ᐱᕈᖅᐸᓪᓕᐊᓂᖏᓄᑦ ᐊᐅᓚᔾᔭᐃᓲᓂᒃ ᓂᕆᐅᒋᔭᑦ 
ᒪᓕᒃᖢᒋᑦ ᖁᑦᑎᓐᓂᐊᓄᑦ ᐅᑭᐊᒃᓴᓕᓐᓂᐊᓄᓪᓗ 
ᐊᐅᑦᓲᑉ ᑲᖏᖅᖢᖓ ᐊᓱᐃᓛᒃ ᐳᐃᔨᓄᑦ ᓇᔪᖅᑕᓪᓚᕆᒃ 
ᑕᒪᐃᓐᓄᑦ ᑖᒑᓕᑦ ᕿᓚᓗᒐᑦ, ᐊᐃᕖᑦ ᓇᑦᑏᓪᓗ 
ᑕᑯᓪᓗᒋᑦ. ᓯᕗᓪᓕᖅᐹᖅ ᑕᕆᐅᖓᓂ ᖃᐅᔨᓵᕆᔭᕗᑦ 
ᐊᒻᒪᓗ ᐅᑏᓐᓇᖅᑐᑦ ᐳᐃᔨᖏᓂᒃ ᖃᐅᔨᓵᖃᓐᓂᖅ 
ᐊᒡᒍᖅᓯᒪᔪᒥᒃ ᐃᑲᔪᐃᓂᐊᖅᑐᖅ ᑕᒪᒃᑯᐊ ᐃᓚᑰᓂᐅᔪᑦ 
ᖃᐅᔨᒪᓂᒃᑯᑦ ᖃᐅᔨᓵᖑᐃᓐᓇᓕᕈᑎᒃ ᐊᑑᑎᓛᑦ 
ᐆᒪᔪᖏᑕ ᐊᐅᓚᔾᔭᐅᑎᑦ ᕿᓂᖅᑕᐅᓗᑎᒃ ᐊᒻᒪᓗ 
ᑐᙵᕕᒃᓴᑦᑎᐊᕙᐃᑦ ᖃᓕᕇᒃᑐᑦ ᐆᒪᔪᖁᑎᖏᑕ 
ᐃᓕᖅᑯᓯᕆᔭᖏᑦ, ᑕᒪᒃᑯᐊ ᐃᓚᖏᑦ ᓯᕗᓪᓕᖅᐹᒥᒃ 
ᓇᓗᓇᐃᖅᑕᐅᓂᑰᔪᑦ ᖃᐅᔨᓴᖅᑏᑦ ᑭᐅᑎᓪᓗᒋᑦ ᑖᒃᑯᓄᖓ 
CSAS ᖃᐅᔨᓴᖅᑎᒻᒪᕆᖏᓄᑦ (2020). ᐊᔾᔨᓕᐅᕆᔪᖅ:  ᑯᐱᐅᓪ

ᐱᓕᕆᖃᑎᒌᓐᓂᖅ ᐊᒻᒪᓗ 
ᑲᑐᔾᔨᖃᑎᖃᓐᓂᖅ

ᑲᓇᑕᐅᑉ ᒐᕙᒪᑐᖃᒃᑯᖏᑦ, ᑭᒡᒐᖅᑐᖅᑕᐅᓪᓗᑎᒃ 
ᐱᓕᕆᕝᕕᖏᒍᑦ DFO, TC ᐊᒻᒪᓗ PC, ᐊᒻᒪᑦᑕᐅᖅ 
ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᖏᑦ ᑲᑐᔾᔨᓪᓗᑎᒃ 
ᐊᐅᓚᑦᑎᕗᑦ ᑐᕙᐃᔪᐃᑦᑐᖅ MPA ᐃᓗᐊᓂᒃ 
ᐊᖅᑯᑎᒋᓪᓗᒍ ᑖᓐᓇ ᐊᐅᓚᑦᑎᖃᑎᒌᑦ ᑲᑎᒪᔨᖏᑦ, 
ᒪᓕᒃᑕᐅᓪᓗᑎᒃ ᐊᖏᕈᑕᐅᓯᒪᔪᑦ ᐃᓗᐊᓂ ᑕᓪᓗᕈᑎᐅᑉ 
ᐃᒪᖓᓄᑦ IIBA. 
ᐊᑑᑎᖃᑕᐅᔪᖅ ᐅᓇ ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᒻᒥᒃ 
(MoU) ᐊᑎᓕᐅᖅᑕᐅᓂᑯ ᑲᓇᑕᐅᑉ ᒐᕙᒪᑐᖃᖏᓄᑦ 
(ᑭᒡᒐᖅᑐᖅᑕᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ 
ᒥᕐᖑᐃᖅᓯᕝᕕᓕᕆᔨᒃᑯᓪᓗ ᑎᒥᖓᓄᑦ), ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓄᑦ, ᐊᒻᒪᓗ ᓄᓇᕘᑉ ᒐᕙᒪᒃᑯᖏᓄᑦ (GN) 
ᐊᕐᕌᒍᒥ 2019. ᑖᓐᓇ ᐊᖏᕈᑦ MoU ᓴᖅᑮᔭᖃᖅᑐᖅ 
ᑭᒡᓕᓯᓂᐊᖅᓯᒪᔪᓂᒃ ᑲᑐᔾᔭᒃᑯᑦ ᐊᐅᓚᓂᒃᓴᐅᔪᒥᒃ 
ᓇᓗᓇᐃᕋᓱᓪᓗᒋᑦ ᐱᔪᒥᓇᓐᓂᖃᓐᓂᐊ ᐊᒻᒪᓗ 
ᐱᑕᖃᕈᒪᓂᑕᖃᓐᓂᖓ ᐊᕐᕌᒍᒐᓵᓗᓐᓄᑦ ᓴᐳᒻᒥᔭᐅᓂᐊᓄᑦ 
ᑐᕙᐃᔪᐃᑦᑐᖅ. DFO ᑲᑐᔾᔨᖃᑎᒋᔭᖏᓪᓗ ᓱᓕ 
ᑐᓴᕆᐊᕋᓱᑲᑕᒻᒪᑕ ᖁᑦᑎᒃᑑᑉ ᓄᓇᓕᖁᑎᖏᓐᓂᒃ 
ᐃᒃᐱᐊᔾᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ 
ᐊᒻᒪ ᖃᐅᓱᐃᑦᑐᖅ ᐃᓂᒋᔭᖓᓄᑦ ᑐᓴᕋᓱᐊᖅᖢᑎᒃ, 
ᐅᖃᐅᔨᖅᓲᑎᒃᓴᖏᓂᒃ, ᓄᓇᓖᑦ ᖃᐅᔨᒪᓂᖃᓐᓂᐊᑕ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᕆᔭᖏᓂᒃ 
ᑐᑭᓯᑎᑦᑎᓇᓱᓪᓗᑎᒃ ᐃᓱᒪᓕᐅᕆᓇᓱᐊᓕᕈᑎᒃ. 
ᐊᕐᕌᒍᒥ 2023, DFO-ᑯᑦ ᑲᒪᒋᔭᖃᓚᐅᖅᑐᖅ ᐆᒪᔪᑦ 
ᐊᐅᓚᔾᔪᓯᖏᓄᑦ ᖃᐅᔨᓵᖃᓐᓂᒻᒥᒃ ᐃᑭᒪᓪᓗᑎᒃ 
ᑖᔅᓱᒥᖓ CCGS ᐊᒪᓐᑦᓴᓐ ᐃᓚᒋᔭᐅᖃᑕᐅᔪᒥᒃ ᑖᔅᓱᒪ 
ArcticCORE ᑕᑯᒃᓴᐅᑎᑕᐅᔫᑉ ᐱᓕᕆᖃᑎᖃᖅᖢᑎᒃ 
ᑲᓇᑕᒥ ᓯᓚᑦᑐᖅᓴᕝᕕᒡᔪᐊᓂᒃ ᖃᐅᔨᓵᖃᓲᑦ 
ᑕᒪᒃᑯᓂᖓ (ᓲᕐᓗ, ᓚᕚᓪ ᓯᓚᑦᑐᓴᕝᕕᒡᔪᐊᖓ, 

ᐊᔾᔨᓕᐅᕆᔪᖅ:  ᓖ

ᒪᒧᐋᕆᔪᓪ ᓯᓚᑦᑐᖅᓴᕐᕕᒡᔪᐊᖓ ᓂᐅᕙᐅᓐᓛᓐᒥ, 
ᓯᓚᑦᑐᓯᕐᓴᕝᕕᒡᔪᐊᖓ ᓂᐅ ᐳᕋᓐᓱᕕᐅᑉ, ᔪᐊᒃ 
ᓯᓚᑦᑐᖅᓴᕝᕕᖓ ᐃᓚᒋᔭᐅᓪᓗᑎᒃ), ᓄᓇᔾᔪᐊᒥ 
ᖃᐅᔨᓴᖅᑎᑦ ᑎᒥᖁᑎᖏᑦ ᐱᖃᓯᐅᑎᓪᓗᑎᒃ ᐊᒪᓐᑦᓴᓐ 
ᖃᐅᔨᓴᖅᑐᓕᕆᔨᖏᑦ, ᖃᐅᔨᓴᖅᑏᓪᓗ ᑲᑐᔾᔨᔨᖏᑦ 
ᕗᕌᓐᔅ ᐊᒻᒪᓗ ᑕᓐᒪᐅᒃ ᓄᓇᖃᑎᔾᔪᐊᒌᖏᓂᑦ.

ᓇᐅᑦᑎᖅᓲᑎᒃᓴᖏᑦ ᐊᒻᒪᓗ 
ᐊᑐᖅᑎᑦᑎᓂᖅ ᐱᖁᔭᓂᒃ 

ᑖᓐᓇ ᐃᓂᐅᔪᖅ ᐃᑦᑕᓐᓂᓛᓂᒃ ᑐᕙᖅᑐᓛᓂᓪᓗ 
ᑐᕙᖃᓲᖅ ᖃᐃᖑᓂᓪᓗ ᐅᑭᐅᖅᑕᖅᑑᑉ ᑕᕆᐅᔾᔪᐊᑉ 
ᐃᓚᖓᓂ, ᑕᒪᓐᓇ ᐃᔾᔪᓗᐊᓐᓂᐊᓄᑦ ᑭᒡᓕᓯᓂᐊᖅᑐᖅ 
ᐃᒻᒥᒃᑯ ᐱᓕᕆᐋᖑᔪᓐᓇᖅᑐᓂᒃ ᐃᓗᐊᓂ ᑭᒡᓕᖏᑕ. 
ᑕᐃᒪᓕ ᑕᒪᓐᓇ ᐃᓂᖓ ᐊᑐᖅᑕᐅᓯᒪᓂᑰᔫᒐᓗᐊᖅ 
ᐃᓄᖕᓄᑦ ᐃᑦᑕᓐᓂᑦᑐᒃᑯᑦ, ᑭᓯᐊᓂᓕ ᐅᓪᓗᒥ ᓄᓇᓖᑦ 

ᐊᔾᔨᓕᐅᕆᔪᖅ: ᑲ.ᓚᐃᒍᕗᐃᕝ 

ᓇᔪᖅᑕᐅᖏᓐᓇᖅᑐᓂᒃ ᐱᑕᖃᕈᓐᓃᖅᑐᖅ ᐃᓗᐊᓂ 
ᐅᕝᕙᓗ ᐊᕙᑖᒍᑦ ᑖᔅᓱᒪ ᑐᕙᐃᔪᐃᑦᑐᖅ MPA, ᑖᒃᑯᐊᒃ 
ᖃᓂᓛᖑᔫᒃ ᒪᕐᕉᒃ ᐃᓄᖃᐃᓐᓇᓲᒃ ᖁᑦᑎᒃᑑᑉ ᐃᓗᐊᓂ 
ᓄᓇᓕᖓ ᐊᐅᓱᐃᑦᑑᑉ ᐊᒻᒪᓗ ᐅᓇᑕᖅᑐᒃᓴᒃᑯᑦ ᐃᓂᖓ 
(CFS) ᐊᓘᑦ ᐃᓂᖃᖅᑐᖅ ᐅᐊᖕᓇᐅᓛᖓᒍᑦ ᓄᕗᐊᑕ 
ᕿᑭᖅᑖᓘᖓᑕ ᐊᐅᓱᐃᑦᑑᑉ.
ᐅᖓᓯᖕᓂᐊᑕ ᐃᓂᒋᔭᖓ, ᐊᕙᑎᒋᔮᑕ 
ᐃᓕᖅᑯᓯᖏᑦ, ᐊᒻᒪᓗᑦᑕᐅᖅ ᐊᒃᑎᒋᓂᕆᔮᑕ 
ᑐᕙᐃᔪᐃᑦᑐᖅ MPA ᓴᖅᑮᔭᖃᖅᑐᖅ ᐊᖏᔪᐋᓗᒻᒥᒃ 
ᑐᓗᕈᑎᖃᖅᑐᓂᒃ ᑲᒪᒋᔭᖃᕋᓱᒃᖢᓂ ᑕᑉᐹᓂ 
ᖃᐅᔨᓵᖃᓐᓂᐊᖅᑐᓂᒃ ᐃᒪᖏᓂᒃ ᐃᑲᔪᖅᓱᐃᔪᑦ 
ᓇᐅᑦᑎᖅᓲᑎᒃᓴᖏᑦ ᐊᒻᒪᓗ ᐊᑐᖅᑎᑦᑎᓂᖅ ᐱᖁᔭᓂᒃ. 
ᖄᒃᑲᓐᓂᐊᒍᑦ, ᐊᑭᖏᑦ ᑲᒪᒋᔭᖃᐅᑎᑦ ᑕᒪᒃᑯᓄᖓ 
ᓇᐅᑦᑎᖅᓱᐊᖃᓐᓂᒻᒧᑦ ᖁᑦᑎᒃᑑᑉ ᐅᑭᐅᖅᑕᖅᑐᐊᓂᒃ 
ᖁᑦᑎᓛᖑᖃᑕᐅᓪᓗᑎᒃ. ᐱᔾᔪᑎᒋᓪᓗᒋᑦ ᑖᒃᑯᐊ 
ᑭᒡᓕᖃᖅᑎᑦᑎᔪᑦ, ᐃᒪᕐᒥᐅᑕᓕᕆᔨᒃᑯᑦ ᓴᐳᒻᒥᓂᒻᒧᑦ 
ᐊᒻᒪ ᐱᐅᖅᓱᐊᕆᔭᖃᖅᑏᑦ ᐱᓕᕆᔨᖏᑦ 
ᐅᔾᔨᖅᓵᖃᓲᑦ ᐱᓕᕆᔪᓂᒃ ᐃᓗᐊᓂ ᑖᔅᓱᒪᐅᑉ MPA 
ᖁᒻᒧᒃᑎᑕᐅᓯᒪᔪᒃᑯᑦ. ᐅᖓᓯᒃᑐᓂᒃ ᓇᐅᑦᑎᖅᓲᑎᒃᓴᐃᑦ 
ᐃᓚᖃᓲᑦ ᑕᒪᒃᑯᓂᖓ ᖃᐅᔨᓵᖃᓐᓂᒻᒥᒃ ᐅᒥᐊᔾᔪᐊᑦ 
ᐊᖅᑯᓵᖅᑕᖏᓐᓂᒃ ᐊᑐᖅᖢᒍ ᐃᒻᒥᒃᑯᑦ ᓇᓗᓇᐃᕆᔾᔪᑎᐋ 
ᐊᐅᓚᑦᑎᔾᔪᑦ (AIS) ᐊᒻᒪᓗᑦᑕᐅᖅ ᐊᓯᖏᑦ 
ᐅᑭᐅᖅᑕᖅᑐᒥ ᕿᓂᖅᓴᐃᓲᑦ ᐃᓯᖅᑕᖅᑐᖏᑕ 
ᐳᓚᓇᓱᒃᑐᑦ ᐃᓗᐊᒍᑦ ᖃᕆᓴᐅᔭᒃᑯᑦ ᒪᑐᐃᖓᑎᑕᐅᓲᓄᑦ 
ᖃᐅᔨᓴᕈᑎᓄᑦ. ᕿᓂᖃᓯᐅᑎᒻᒥᔪᑦ ᖃᓄᖅ 
ᐊᑐᖅᑕᐅᔪᓐᓇᓐᓂᖏᓄᑦ ᖁᒻᒧᒃᑎᑕᐅᓯᒪᔪᓄᑦ 
ᐃᔨᕋᖅᑐᕋᓱᒃᑐᓂᒃ ᓇᐅᑦᑎᖅᓲᑎᒃᓴᓂᒃ ᐃᓂᒋᔭᖓᓄᑦ, 
ᑕᒪᒃᑯᐊᓗ ᐅᒥᐊᔾᔪᐊᑦ ᐃᔨᖅᓯᒪᔪᑦ ᓇᓗᓇᐃᒃᑯᑖᓂᒃ AIS.
ᒪᓕᑦᑎᐊᕆᓂᒻᒧᑦ ᐊᑐᑦᑎᐊᖅᑎᑦᑎᓂᒻᒧᑦ ᐸᕐᓇᐅᑎᒥᒃ 
ᑭᖑᓪᓕᖅᐹᒥᒃ ᓄᑖᕈᐃᓚᐅᖅᓯᒪᔪᑦ ᐊᕐᕌᒍᐊᓂ 2021, 
ᐅᓪᓗᒥᒧᑦ ᓱᓕ ᐊᑑᑎᕗᖅ.

ᐊᐅᓚᑕᐅᓂᒃᓴᖓ ᐊᒻᒪᓗ 
ᐊᐅᓚᑦᑎᔨᒋᓂᐊᖅᑕᖏᑦ

ᑖᓐᓇ ᑲᑐᔾᔭᖅ ᐃᓄᖕᓄᑦ/ᒐᕙᒪᓄᓪᓗ ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ ᑲᔪᓰᓐᓇᖅᑐᑦ ᑲᑐᔾᔨᓪᓗᑎᒃ ᐊᐅᓚᑦᑎᓪᓗᑎᒃ 
ᑖᔅᓱᒥᖓ ᑐᕙᐃᔪᐃᑦᑐᖅ MPA ᒪᓕᒃᖢᒍ ᑖᓐᓇ 
ᑕᓪᓗᕈᑎᐅᑉ ᐃᒪᖓᓂ ᑲᓇᑕᐅᑉ ᑕᕆᐅᖑᒍᑦ ᓴᐳᒻᒥᔭᖅ 
ᐃᓂᐊᑕ IIBA, ᐊᒻᒪᓗᑦᑕᐅᖅ ᑲᑎᒪᔩᑦ ᑕᖅᑮᑦ ᐱᖓᓱᑦ 
ᐊᓂᒍᕌᖓᑕ ᑲᑎᒪᓲᑦ.
ᑖᓐᓇ ᓯᑯᖃᐃᓐᓇᓲᖅ ᐃᓂᒋᔭᖓ ᓴᖅᑭᑕᐅᓂᑰᔪᖅ 
ᑕᕆᐅᑉ ᐃᓂᒋᔭᖓ ᓴᐳᒻᒥᔭᐅᓯᒪᔪᖅ ᐊᑐᖅᖢᒍ ᒥᓂᔅᑑᑉ 
ᑎᓕᐅᕆᔾᔪᑖ ᐊᑖᒍᑦ ᑲᓇᑕᐅᑉ ᑕᕆᐅᓐᓄᑦ ᐱᖁᔭᔾᔪᐊᖅ 
ᐃᓗᐊᓂ ᐊᕐᕌᒎᑉ 2019. ᐃᒪᕐᒥᐅᑕᓕᕆᔨᒃᑯᑦ 
ᑲᑐᔾᔨᖃᑎᒋᔭᖏᓪᓗ ᐅᓪᓗᒥ ᕿᓂᖅᑐᑦ 
ᐊᐅᓚᔾᔪᑎᒃᓴᐅᔪᒥᒃ ᐊᒨᕋᐃᓇᓱᓪᓗᒍ ᐅᓪᓗᒥ ᐊᑐᖅᑐᖅ 
ᒥᓂᔅᑑᑉ ᑎᓕᐅᕆᔾᔪᑖ MPA ᑖᔅᓱᒧᖓ ᑐᕙᐃᔪᐃᑦᑐᖅ 
ᑭᖑᕝᕕᓪᓗᒍᓗ ᓄᑖᖑᔪᒧᑦ ᑎᓕᐅᕆᔾᔪᑎᒧᑦ ᒪᓕᓪᓗᒍ 
ᐱᔪᒪᓂᖓ ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᖏᑦ. 
ᓄᑖᖑᔪᖅ ᑎᓕᐅᕆᔾᔪᑎ ᖁᐊᖅᑎᑦᑎᑲᐅᑎᒋᔪᖅ ᓲᕐᓗ 
ᑐᒥᖓᑕ ᑖᒃᑯᐊ ᑲᔪᓯᓯᒪᔪᑦ ᐱᓕᕆᓂᐅᓲᑦ ᐃᓂᒋᔭᖓᓂᒃ 
ᑎᑭᖢᒍ ᑕᓪᓕᒪᓄᑦ ᐊᕐᕌᒍᓄᑦ. ᐊᐅᓚᓂᖅᑕᖃᖏᒻᒪᑦ 
ᐊᖏᖅᓯᓂᒻᒧᑦ ᐱᓕᕆᐋᖑᔪᓂᒃ ᐃᓗᐊᒍᑦ ᒥᓂᔅᑑᑉ 
ᑎᓕᐅᕆᔾᔪᑖᒍᑦ MPA-ᒧᑦ ᐊᒻᒪᓗ ᑕᒪᐃᓐᓂᖓᓄᑦ, 
ᐱᓕᕆᐊᒃᓴᓄᑦ ᐸᕐᓈᒃᓴᑦ ᐊᔪᓐᓇᖅᐳᑦ. ᐱᓕᕆᐊᒃᓴᐃᑦ 
ᑲᔪᓯᓯᒪᔪᑦ ᐊᑐᖅᑐᓄᑦ ᖁᓖᑦ ᒪᕐᕉᓪᓗ (12) ᑕᖅᑮᑦ 
ᓯᕗᓂᐊᑕ ᑎᒃᑯᐊᓐᓂᐅᑉ, ᐅᕝᕙᓘᓐᓃᑦ ᐊᖏᖅᑕᐅᓯᒪᓂᑰᔪᑦ 
ᑲᔪᓯᖁᔭᐅᓪᓗᑎᒃ ᑲᔪᓯᔪᓐᓇᖅᑎᑕᐅᕗᑦ, ᑭᓯᐊᓂ 
ᓄᑖᑦ ᐱᓕᕆᐋᒃᓴᐃᑦ ᐊᔪᖅᖢᑎᒃ, ᐃᓚᖃᖅᑐᑦ 
ᓴᓂᕝᕙᒃᑕᐅᓯᒪᔪᓂᒃ. ᑖᒃᑯᐊ ᒥᓂᔅᑑᑉ ᑎᓕᐅᕆᔾᔪᑖᑕ 
ᒪᓕᒐᕋᓛᖏᑦ ᐊᒃᑐᐃᔭᖃᖏᑦᑐᑦ ᐃᓄᐃᑦ ᐊᖑᓇᓱᓐᓂᒻᒧᑦ 
ᐱᔪᓐᓇᐅᑎᖏᓐᓂᒃ ᐊᔪᖅᑎᑕᐅᓯᒪᖏᑦᑐᑦ ᐊᑖᒍᑦ 
ᓄᓇᕘᑉ ᐊᖏᕈᑎᒻᒪᕆᐋᑕ. ᓄᑖᖑᔪᖅ ᑎᓕᐅᕆᔾᔪᑎ 
ᐱᕕᖃᖅᑎᑦᑎᓂᐊᖅᑐᖅ ᖄᒃᑲᓐᓂᐊᒍᑦ ᐅᓪᓗᖁᑎᒃᓴᓂᒃ 
ᕿᓂᖅᓴᕈᑎᒃᓴᑦ ᓂᕈᐊᖅᑕᐅᔪᒃᓴᓂᒃ ᐃᓱᒪᓕᐅᕈᑎᒃᓴᐃᑦ 
ᐃᓚᖃᖃᓯᐅᑎᔪᑦ ᐃᓄᓐᓄᑦ ᓴᐳᒻᒥᔭᐅᔪᖅ 
ᐱᐅᖅᓱᐊᕆᔭᓪᓗ ᐃᓂᖓᓂᒃ (IPCA) ᑐᕙᐃᔪᐃᑦᑐᒻᒧᑦ.
DFO ᐅᓪᓗᒥᐅᔪᖅ ᐱᓕᕆᖃᑎᖃᓐᓂᒻᒧᑦ 
ᐊᖏᖃᑎᒌᒍᑎᖃᖅᑐᑦ ᐅᓪᓗᒥ ᕿᑭᖅᑕᓂᒃᑯᓐᓂᑦ ᓄᓇᕘᓪᓗ 
ᒐᕙᒪᒃᑯᖏᓐᓂᒃ ᐃᑲᔫᑎᒃᓴᐅᔪᖅ ᐃᓚᐅᔾᔪᑎᖏᓄᑦ 
ᑐᕙᐃᔪᐃᑦᑐᒻᒥᑦ. ᕿᑭᖅᑕᓂᒃᑯᑦ ᖄᒃᑲᓐᓂᐊᒍᑦ 
ᑮᓇᐅᔭᒧᑦ ᑐᓂᓯᓂᒻᒧᑦ ᐊᖏᕈᑎᖃᖅᑐᑦ ᑖᒃᑯᓂᖓ 
ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᓂᒻᒧᑦ ᐱᓕᕆᔨᖏᓐᓂᒃ 
ᓯᕗᒧᐊᕆᓂᒻᒧᑦ ᐊᖏᕈᑎᐊᓛᖅ 16 (ᕿᓂᖅᓴᐃᔭᖃᓐᓂᖅ 
ᐃᖃᓗᒐᓱᒃᑕᐅᔪᒃᓴᓄᑦ ᐱᑕᖃᕈᓐᓇᓐᓂᖓᑕ) ᐊᑖᒍᑦ 
ᑖᔅᓱᒪ ᐊᖏᕈᑎᑦᑕ IIBA.

ᐊᔾᔨᓕᐅᕆᔪᖅ:  ᑐᐅᒃᓴᓐ 

ᐊᕐᕌᒎᓂᐊᖅᑐᒥᒃ ᑕᐅᑦᑐᒐᖃᕋᓱᓪᓗᑕ
ᐱᓕᕆᐋᒃᓴᑦ ᓂᕆᐅᒋᔭᐅᔪᑦ ᐊᕐᕌᒍᒥᑦ ᐊᒡᒋᖅᑐᒥᒃ ᐃᓚᖃᖅᑐᑦ ᓴᖅᑮᔭᖃᓐᓂᒻᒥᒃ 
ᑭᖑᓪᓕᐅᔪᒥᒃ ᒥᓂᔅᑑᑉ ᑎᓕᐅᕆᔾᔪᑖ MPA ᐊᒻᒪᓗ ᕿᓂᖅᑕᖃᓐᓂᒻᒥᒃ ᑕᒪᑐᒥᖓ 
IPCA ᐃᓗᐊᓄᑦ ᑐᕙᐃᔪᐃᑦᑐᖅ, ᐱᓕᕆᖃᑎᖃᓪᓗᑎᒃ ᑲᑐᔾᔨᖃᑎᒋᓲᒥᓂᒃ. ᑖᒃᑯᐊ 
ᐱᓕᕆᐋᒃᓴᐃᑦ ᓂᕆᐅᒋᔭᐅᔪᑦ ᐃᓚᖃᓐᓂᐊᓐᓂᖏᑕ ᖄᒃᑲᓐᓂᐊᒍᑦ ᑐᓴᕋᓱᐊᓐᓂᓐᓂᒃ /
ᑲᑎᒪᓃᑦ ᐃᓕᓴᐃᔾᔪᑎᒃᑯᑦ ᐊᑐᓂ ᑕᓪᓕᒪ ᐊᒃᑐᖅᑕᐅᔪᑦ ᓄᓇᓕᒋᔭᖏᓂᒃ ᑐᑭᓯᐅᒪᓗᑎᒃ 
ᐊᕐᕌᒍᒐᓴᒧᑦ ᐊᐅᓚᑦᑎᔪᑦ ᐃᓱᒪᓕᐅᕆᔪᓐᓇᖁᓪᓗᒋᑦ ᐃᓂᒋᔭᖓᓄᑦ. ᐊᕐᕌᒍᒥ 
2024, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᒻᒪ ᑕᕆᐅᒻᒥ ᐸᕐᓈᖑᔭᕆᐊᖃᓲᓄᑦ 
ᓴᐳᒻᒥᔨᕆᔨᓄᓪᓗ ᑕᑯᒃᓴᐅᑎᑦᑎᔨᑦ ᓇᕈᓂᐊᖅᑐᑦ ᓄᓇᓕᐅᔪᓄᑦ ᐊᒃᑐᖅᑕᐅᔪᓄᑦ 
ᐅᓂᒃᑳᕆᔭᖃᕆᐊᖅᑐᓪᓗᑎᒃ ᖃᐅᔨᓵᖑᓕᖅᑐᓄᑦ ᐃᓄᒋᔭᖓᓂᒃ. ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ ᑲᔪᓯᓂᐊᖅᑐᖅ ᐃᓂᖓᓂᒃ ᐊᐅᓚᑦᑏᓐᓇᓪᓗᑎᒃ ᐊᑖᒍᑦ ᑖᔅᓱᒪ  
ᑕᓪᓗᕈᑎᐅᑉ ᐃᒪᖓᓂ ᑲᓇᑕᐅᑉ ᑕᕆᐅᖑᒍᑦ ᓴᐳᒻᒥᔭᖅ IIBA.

ᐊᔾᔨᓕᐅᕆᔪᖅ: ᑯᐱᐅᓪ

